








  Ludopatiaren aurkako 
elkarteek maiz ohartarazi dute 
jokoa normalizatzeak duen 
arriskuaz.
Hala da. Garai batean eskandalua 
izango litzateke Diego Armando Ma-
radonak kokaina iragartzea, ezta? 
Bada, orain, Gerard Piquék [Bartze-
lonako futbolariak] apustuak ira-
gartzen ditu eta ez da deus gerta-
tzen. Noski, ar alfa bat da, pokerrean 
aritzen dena eta jokoari esker zein 
ongi bizi daitekeen esango dizuna. 
Gurean ere baliatzen dira aurpegi 
ezagunez, lehen mailako Reala ez 
beste futbol klub guztiak edota pun-
tako saskibaloi taldeak babesten di-
tuztela ahaztu gabe. 2015ean jada, 
artean gaia pil-pilean ez zegoenean, 
Kirolbeten logoa zeukan kamiseta 
erakutsi zuen David Seco ziklistak, 
enpresa horretako komertziala ze-
nak, ETB2ko ���Ž���…�‘�•�“�—�‹�•�–�ƒ�†�‘�”���†�‡�Ž���Ô�‹�•��
del mundo programan.

Bestetik, gauetik goizera zenbait 
taberna bilakatu dira joko-areto 
[Gasteizko Zaramaga auzoko Ba-
tzokia da adibideetako bat]; elkar-
teetatik diotenez, jendea horietara 
doa ohiko tabernak balira bezala, 
gosaltzera edota ardo batzuk har-
tzera, eta irudi normalizatuago hori 
arrisku-faktorea da adikzioaz hitz 
egiten denean.

  ETB aipatu duzu. Joko eta 
apustuen iragarkiak gehiago ez 
emititzea erabaki du.
Bai, iragarkiak kendu zituen, baina, 
esaterako, Arguiñanorekin kontra-
tua sinatu zuen, pilota emanaldien 
eskubideetarako. Bainet, Asegar-
ce… Codere da pilotaren babesle na-
gusia, eta zuzenekoetan haren logoa 
telebista pantailan ikus dezakegu 
tartean behin. Pilotarien sailkape-

nak ere Codere du izena… Zentzu 
horretan, diru publikoaren erabile-
raz hitz egin beharko litzateke. Me-
dio pribatuetan ohikoak dira apustu 
etxeen iragarkiak. Batzuetan, gaine-
ra, hedabideotako aurkezleak eta 
euren gonbidatuak dira jokatzera 
gonbidatzen dutenak.

  Handia da sektoreko enpresek 
publizitatean inbertitzen duten 
diru kopurua.
Pentsa, Espainiako Estatuan, onli-
ne jokoaren sektoreko enpresak ari 
dira publizitatean orotara gastatzen 
168 milioi euro urtean [zerrendan 
lehenbizikoa El Corte Inglés da, 90 
milioi eurorekin]. Publizitatean eta 
lehen aipatutako ongietorri bonoe-
tan ia 300 milioi euro gastatzen di-
tuzte. Joko-aretoez hitz egiten ari 
gara, eta egia da haien publizitate 
estatiko iraunkorrak berebiziko 
eragina duela, baina arazorik han-
diena mugikorrean dago, hainbes-
te motako apustuak egin daitezke 
unean bertan! Telebistaz pilota par-
tida bat ikustean, konturatu zara 
zenbat jende dagoen telefonoari be-

gira? Haietako asko apustuak egiten 
ari dira. Hitzaldi batean 16 urteko 
mutiko batek esan zidan bi urte da-
ramatzala mugikorretik jokatzen. 
Pentsa, herritarren %93ak 14 urte-
rekin mugikorra dauka jada.

  ���ƒ�‹�•���Œ�—�•�–�—�á���ƒ�†�‹�•�œ�‹�‘�ƒ�œ���Š�‹�–�œ��
�‡�‰�‹�–�‡�ƒ�•�á���„�ƒ�–�‡�œ���‡�”�‡���‰�ƒ�œ�–�‡�‡�•�‰�ƒ�•��
jartzen da begirada.
Datuek erakusten dute jokalari ge-
roz eta gazteagoak ari direla apustue-
tan, eta ludopatiaren inguruan lanean 
diharduten elkarteek ere hori berres-
ten dute. Aitor Uriartek, Eusko Jaurla-
ritzako Joko eta Ikuskizun zuzenda-
riak, ETB2ko �y�|�v���‰�”�ƒ�†�‘�• saioak kirol 
apustuei eskainitako atalean [2019-
03-03] esan zuen baietz, ikusiak di-
tuztela adin txikikoak makinetan jo-
katzen; ez diote, ordea, merezi duen 
garrantzia ematen. EAJ ez da kezkatu.

  Jende askok dio nahi duenean 
laga dezakeela…
Badira bi topiko jokoaren inguruan: 
“Nik kontrolatzen dut” eta “bankuak 
ez du sekula galtzen”. Lehena gezu-
rra da, bigarrena egia borobila. 

Mega telebista kateko El Chiringuito saioko aurkezlea, futbol partida baten inguruko 
apustuez hizketan.

